
MKUTANO MKUU WA AJIRA KWA VIJANA YES 2002

MPANGO WA UTEKELEZAJI WA AZIMIO LA ALEXANDRIA

Uajiri (Employability)

 Kuhakikisha kuwa vijana wote wanapata elimu na mafunzo pamoja na msaada wa kutosha katika kipindi cha mpito wanapotafuta ajira au kujiajiri bila ya kujali eneo wanalotoka au itikadi zao.  Hatuwezi kupambana na changamoto za kesho kwa kutumia mbinu za jana.  Ni lazima taasisi zote za elimu zitoe fikra na mtazano mpya kwa kutumia zana za kisasa.  Ni lazima zitoe mbinu zitakazo mfanya kijana ajiamini na kuingia kwenye soko huria la ajira kwa ushindani, pamoja na kudadisi mambo ambayo hayajafanyiwa kazi.

Ukuzaji wa Nafasi za Ajira (Employment Creation)

Kuridhia sera zote za kazi zinazokuza uchumi, kuondoa urasimu katika utoajii  mitaji na kuhimiza taasisi mbalimbali, kusaidia uzalishaji na masoko kwa wafanyabiasha ndogondogo pamoja na kutoa mikopo yenye masharti nafuu. Sekta ya biashara  inaowajibu mkubwa wa kuwasaidia wafanya biashara wadogo na vijana waliojiajiri katika uzalishaji na masoko.

Usawa (Equity)

Kutoa fursa sawa kwa wote ili vijana watambue umuhimu wao. Elimu, afya na lishe ni haki za msingi kwa wote.  Kipaumbele kitolewe kwa mahitaji ya walemavu, watu wa vijijini, na makundi yaliyo sahaulika au dharaulika katika jamii. Zaidi ya hayo wasichana ni lazima wapewe upendeleo wa dhati katika kupata elimu na ajira kwani kwa miaka mingi wamekuwa wakipuuzwa, kudharauliwa na kubaguliwa na jamii sehemu mbalimbali duniani. Ni ukweli usiopingika hakuna jamii yoyote duniani ambayo imeweza kutumia walau nusu ya vipaji vya watu wake wote.

Utafutaji (Entrepreneurship)

Kuwawezesha vijana kuwa wabunifu na kupata fursa ya kujiendeleza kijamii na kiuchumi. Watafutaji wadogowadogo  kwenye masoko ya mitaji au vijijini ni vielelezo tosha vya watu wanaojenga maisha yao na ya wenzao. Ni lazima tuwasaidie katika jitihada zao bila kuchoka.

Mazingira Endelevu (Environment Sustainability)

Kujenga mazingira endelevu ya nafasi za ajira kwa kuzingatia mambo mbalimbali kama maji, ardhi, nishati, anga, viumbe hai na ikolojia. Itakuwa sio busara kuharibu mazingira kwa kisingizio cha ajira ya muda mfupi. 

Uwezeshaji (Empowerment)

Kuendeleza nafasi mbalimbali zinazoletwa na mapinduzi ya teknolojia ya mawasialiano na upashanaji habari kwa kuwajumuisha waliotengwa na kuwafikia wale ambao hawajafikiwa kwa misingi ya elimu na ujuzi.  Muundo wote wa  taasisi; kuanzia utoaji wa mikopo,  matumizi ya rasilimali, uzalishaji na masoko hauna budi kuangaliwa upya ili kuwawezesha vijana kukidhi kiu yao ya kuwa na maisha bora na endelevu.

[image: image2.wmf] 


Mtandao wa Taifa wa Ajira ya Vijana Duniani

S.L.P  8550 Dar es salaam, Tanzania. 

Simu. 255 22 2462923, 0744 364654,

Simu pepe: yestz2002@hotmail.com
Mtandao wa Taifa http://projects.youthemploymentsummit.org/YES-Tanzania
Mtandao wa Dunia   www.youthemploymentsummit.org
Wajumbe wote wa mkutano walikubaliana kwa pamoja kwamba wanaelewa kuwa matatizo ya vijana ni lazima yatatuliwe na nchi husika kwa kuzingatia misingi ya utamaduni na  uchumi wa nchi husika japo tunaweza kujifunza kutokana na uzoefu wa nchi nyingine ndio maana ni lazima kuwe na mtandao wa Taifa wa Ajira ya Vijana duniani wa kila nchi ili kubadilishana mawazo na uzoefu.

Kampeni hii inamwelekeo mzuri lakini kuna kazi kubwa. Swali ni kwamba Je Itafanikiwa? Sisi tunasema kwa kutumia vikundi vya vijana na Mtandao wa Ajira kwa Vijana Duniani INAWEZEKANA.

Hivyo basi  Kampeni hii ya ajira kwa vijana 

Inaweza kufanyika!

   Lazima ifanyike!

     Itafanyika!

